26PES-124
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan, eta Landa Garapeneko eta Ingurumeneko Departamentuak idatziz erantzun diezazkion:
Nafarroako oihan ondarea babestu eta garatzeari buruzko abenduaren 31ko 13/1990 Foru Legearen 9.5 artikuluak ezartzen du beharrezkoa dela bateragarritasun deklarazioa lortzea, edo bati bestearen gainetik lehentasuna ematekoa, baldin eta onura publikoaren edo interes orokorraren deklarazioa lortu nahi duen kasuko proiektuak Nafarroako Onura Publikoko Mendien Katalogoan sartuta dagoen mendi bati nolabait eragiten ahal badio.
Nafarroako Gobernuari dagokio bateragarritasun- edo lehentasun-deklarazio horri buruz ebaztea.
Geoalcali, SL merkataritza-sozietateak bultzatutako Mina Muga meatze-proiektuak guztira 21 hektarea ukitzen ditu “Las Selvas” 191. onura publikoko mendian.
Horrenbestez, honako galdera hauek aurkezten dira, idatziz erantzun dakien:
1. Geoalcali, SL-k eskaturik al dauka Mina Muga proiektuaren bateragarritasun- edo lehentasun-deklarazioa 21 hektarea horien okupazioari dagokionez?
2. Eskabide hori noiz aurkeztu zen?
3. Zein administrazio-egoeratan dago espedientea? Noiz uste da ebatziko dela?
4. Eskabide hori administrazio-isiltasunez onetsi dela ulertu behar al da?

